
ria: Ko te urutaumatua o ténei tuhinga, ko te matapaki i te ahi ka. He aha ténei tikanga? I péhea i ara ake
ai? He aha 6na matapono, ona taipitopito? Koia te thiapapa mo te tuhinga nei. Tuarua, ko te wananga i te

tikanga Maori me Ona rerenga péra i te whakapapa. Ko te patai ka puta i ténei wahanga o te wananga ko
ténei na, he aha te wahi o te whakapapa ki te ahi ka? Ko te ngako o ténei tuhinga ko te wetewete i te tikanga
ahi ka kia whai tikanga ai te whakatauki nei, ‘ko te ahi ka te mana o te hapt ki te whenua’.

Te ahi ka - he whakamarama

Ko te ahi ka te mauri o te mana o te hapt ki te whenua. He tohu ora te ahi ka, e tohu ana kai te ora te tangata, e tohu
ana hoki ki tona rangatiratanga ki te whenua. Kaore te Maori o dnamata e tahu ahi mo te kore kiko noa iho te take, i te
mea ka kitea te auahi o tona ahi e te hoariri. Ka tahuna e ia taua ahi i runga i tana whakapono nona te whenua, ko ia
te mana o taua whenua, ka mutu, kai a ia te pakihiwi kaha me te nguha ki te tt atu hai pakairiri mo6 taua whenua me
ona tangata, ona rawa, ona kai me ona taonga katoa. Kia tapato te tangata, te ropu, te taua tahawhenua, kai takahia te
mana o te ahi ka o te tangata me tona hapt. Ina takahia, akene ko te otinga atu o te kaitakahi ko te umu na te ahi ka
ona kohatu i tahu kia wera.

He tikanga Maori te ahi ka, ko tona putake kai roto i nga iho matua o te ao Maori. Ko te ahi te taonga a nga atua ki te
Maori, tuatahi, ma roto mai i te uira a Tawhirimatea, ka tuki te tao uira ki te whenua ka mura, a, ka tahuna te whenua.
He ahi atua te ingoa o ténei momo ahi. Ko te ahi a Tawhirimatea he mea whakawetiweti i te Maori i runga i tona
kuiare ki te hao i te ahi hai oranga mona (Te Whare Korero o Tthoe, Waimana, 1997). Tuarua, ko te taonga a Mahuika
(Best, 1952, wh47) ki te tangata ma roto mai i ona koikara, na Maui i hangarau, ka rere nga uri o Mahuika ki roto i te
kokomuka me te taraire, ki reira huna ai. Na Maui ano i hura nga uri nei, katahi ka hikahikatia te kokomuka raua ko te
taraire, ha, mea rawa ake kua auahi, ka roa, ehara, kua mura. Ka akona e ia ki a huhua ma, inatata i mohio ai te tangata
ki te hao i te ahi hai oranga mona, hai tunu i ana kai o te ngahere, i nga hua a Toikairakau, i te kouka, i te hinau, i te
pokere tawa, tae noa ki nga hua o te puanui a Tane. Na te ahi i mohio ai te tangata Maori ki te hauhake i énei kai, ki te
whakamahi hoki i te ahi hai tao i aua kai.

Ko te ahi te kaiwhakamahana i te kiri me te ngakau. Ko te ahi te wahi huihuinga o te whanau i nga wa o te makariri, ko
te ahi te huihuinga o te whanau i nga po, kai reira ratau e korero ana i nga mahi kua oti me nga mahi kaore ano kia oti,
e whakatakoto ana hoki i nga rautaki mo nga mahi kai mua i te rae. [ roto i ona whare whakakeke, i 6na whare auahi,
ko te ahi te kaiwhakamahana i te whare i nga haora o te whakata, i nga haora e whakaora ai te tangata i tona toioraia
ia e moe ana. Ka whakatapua te wahi o te ahi, ka kia ko taku-ahi-te-ka, ko takuahi te whakarapopototanga (Te Whare
Korero o Tahoe, Ruatahuna, 2001).

Ko te ahi ka hoki te tohu ki t6 ratau roa e noho ana ki runga i taua whenua. Koinei te ahi ka roa. Ehara i te mea me ka
taua ahi i nga wa katoa ki te wahi kotahi, engari me ka te ahi ki tétahi wahi o te rohe whenua o te hapu. Ko te take he
iwi titakataka te Maori i runga i ona whenua. Akene pea i nga wa o te raumati, ka noho ké mai ratau i te taha moana,
a, kua hotoke e uru atu ai ki te matahi o te tau, kua neke ki te ngahere ki te hauhake i nga hua a Tane. Koinei hoki te
whakaaro o te Ropt Whakamana i te Tiriti o Waitangi i ta ratau ripoata o te tau 1993 ( Pihama, 2005, wh10).

....ahi ka or ahi ka roa, the principle of keeping fires burning on the land was a symbol of long standing occupation.
This did not neccessarily mean continuous settlement but it did mean continued use such as seasonal visits for fishing
or birding in which temporary encampments might be made. If occupational right were not maintained the fires
grew cold and after three or four more generations the fires may be regarded as being extinguished or ahi mataotao.

Kai roto hoki i te iho matua o te ahi ka, ko nga tangata na ratau te mahi ki te tahu i taua ahi, ki te whakaemi wahie, ki
te komutumutu i te ahi kia mura tonu. Ehara te manaaki i te renga o te ahi i te mea mama, he mahi uaua tera.

Waihoki, he wa tona ka whai wahi aua tangata ki nga korero whakatau i nga kaupapa a te hapt. Kai runga ake t6 ratau
mana i 6 te hunga kai waho e noho mai ana. Kai te ahi ka nga tohu ora o te marae. Tona tikanga, kai a ratau te ngakau
whakaaro nui, te hinengaro whakaaro marama, ko ratau te hunga whakahaere i te ahurea me nga tikanga o te marae
me te hapt (D. Ratana, korero a waha, 2001).

Ko te mana o te ahi ka, kai roto i te hapti. Kaore e pokanoa te tkuhu atu o te tangata ki ténei mana. I roto i nga
whakatau nui a te hapi, kua kore e whai wahi te tangata i raro i te whakapapa anake, ki te whakatau kaupapa hapti i

22



Nga Tuhinga Reo Maori

runga ake i nga tangata kua roa e whakahaere ana i te hapt. Kua reiputa ratau e noho ana i te marae, e noho patata ana
ranei ki te marae, ka mutu, kai reira ratau e whakatau ana i nga kaupapa o te marae me te hapt, ko ratau nga waewae,
nga rae tota me nga ringa raupa o te marae me te hapt. Ko ratau ané hoki nga pa whakawairua o te marae, te hunga
pupurii tona mauri me tona mana. Ka ora te mauri ka whai mana te hapt. Koinei te whakakikokikotanga o te ahi ka
(D. Ratana, korero a waha, 2001). Ki te korero a Te Kapunga Dewes (W. Ngata, korero a waha, 2011) mo Ngati Porou,
“E rua nga Ngati Porou, ko Ngati Porou kai roto i te taiapa, me Ngati Porou kai waho i te taiapa”. Ki te matapakitia, e
korero ahi ka ana a Te Kapunga. Ko Ngati Porou kai roto i te taiapa te ahi ka. M6 te hunga kai waho i te taiapa, taihoa
ake e korero ai mo ratau.

He nui nga aho e mau ai te mauri ora o te hap@; tuatahi ko tona kaha ki te whangai i te manubhiri, ko tona toa ki te
pupuri i te mana o 6na whenua me tona kaha ki te whakahaere tika i ana tikanga. Na roto mai i te kaha o te tangata ki
te whakatutuki i énei matapono, ka pti 6 ratau mana ki roto i te hap, ka kitea t6 ratau kaha, ka tautokona hoki ratau
hai waha korero mo te iwi.

Ki te kore te tangata e kaha ki te komutumutu i tona ahi ka weto te ahi, ka weto hoki tona mana hapt. Ka noho tonu
tona hono whakapapa hei ara hokinga atu mona ki te tahu and i tona ahi i runga i te tikanga. Kaore e taea e te tangata
te hoki maori atu ki te tahu i taua ahi, kao, me whai rawa ia i nga tikanga e tika ana, katahi an6 ka ahei (D. Ratana,
korero a waha, 2001).

NO reira e ki ana ahau, ko te maramatanga kai roto i te ahi ka ko ténei na; he paringa tai tangata 6te hapt, he timunga tai
tangata Ote hap, ka ora, ka mate te tangata. Ka maumahara tonutia nga waha korero me nga hononga tangata, engari
ko te i-naianei o te hapt, e whirinaki ana ki tétahi uept hai whakahaere i nga mahi, hai whakatau i nga kaupapa o te
hapti me te marae. Koinei te ahi ka.

I dnehera wa, ma te maha ringaringa me te ihu oneone e oti pai ai ngd mahinga me nga haukaketanga kai, ma te maha
tangata anohoki e puta ai te iwi i nga pakanga ki te tautawhi i 6 ratau pa me 0 ratau whenua, i a ratau rawa me to ratau
toiora. Ma roto mai i te whakatinana a ia tangata o te hapti i tona mana ahi ka e puta ai 6 ratau ihu. Ki te kore he tangata
kua kore he hapori hapt.

I ténei wa kai te pumau tonu téra tikanga. E ora ai te hapti, me matua whai hapori tangata hai whakatutuki i ana mahi.
Ma konei hoki e pimau tonu ai te mana o te hapt. Ko aua mahi, he mahi i muri, he taka kai, he horoi utauta, he horoi
whare paku i nga huihuinga marae. I énei wa o te hekenga nui ki nga taone noho ai, kua whakatopt haere nga marae
iaratau. He iwi kotahi hoki i runga i nga whakapapa. Ma te mahi tahi e tutuki pai ai nga mahi o te marae. Kai roto i
a Tihoe e whakatinanatia ana ténei tikanga o te mahi tahi i runga i te kore tangata. Ka hua mai ko te pae nekeneke o
Ruatahuna raua ko Raatoki.

Otiia, me hohoro te kii konei, ahakoa te mahi tahi o nga hap, ko te mana ano kai te ahi ka. Ahakoa ko nga ringa mahi
inga hereimu marae, ko te pae nekeneke ranei, e matau ana ratau ki te mana o te ahi ka.

Kai roto anohoki i nga hapt nga poari kaitiaki whenua me nga kaporeihana. Ka taea te ki ko te hunga e haere ana ki
era huihuinga, no te hapt kotahi. Ko taua momo ahi ka ano ra.

Ko te take i tipu ai te ahi ka, na te mea he tau hokohoko te ahua o te Maori kia ora ai ia. Kai roto i ténei kaupapa tau
hokohoko te whakaaro, he utu moé te whakatoi nga tika o te hapu. Ki te kore e utua aua tika, ka monenehu haere aua
tika hapta.

Otira, he matapono a te Maori hai arahi i a ia ki te tohu tika me péhea te whakawa i te tangata mana ahi ka me
te whakatau kaupapa hapt. Ko énei matapono, ko te manaakitanga, ko te aroha, ko te whakaiti me nga matapono
e whakaatu ana i te ngakau whakaaro nui. Engari kaore e whakaaetia te urutomo whakahithi ki nga whakataunga
kaupapa a te hapti he kimi poti noa iho te take.

Te matapono o te kanohi kitea

Ki te ata wanangatia, ka marama ko te kanohi kitea tétahi o nga tino matapono o te ahi ka. Mo te hunga e whakauru
atu ana ki nga kaupapa whakatau a te hapi, me matua whakaae te hapt ki tona kanohi kitea e whakaheia ai te ahi
ka ki runga ki a ia. I te mea he mana motuhake 0 te hapt, ma ratau te ki kua eke te tangata ki te taumata o te kanohi
kitea, a, kua watea te uru atu ki te hapt ki te tahu i tana ahi. Ma te hapt e kakahu te mana ahi ka, ehara ma te tangata

kotahi noa iho i runga i tona whakapapa.

Tuarua, ko te whakaae 6 étahi atu hapt ki te mana kanohi kitea o te tangata ki roto i tona hapt. Ehara i te mea ma te
whakaae a tona ake hapti anake, engari kia whakaae hoki nga rangatira o étahi atu hapt ki tona mana. Ko te kanohi
o taua tangata e tika ana kia kitea e korero ana, e whakatau kaupapa ana i runga i te marae. Koinei ta nga rangatira o
etahi atu hapt i manako ai.

Ko te kitea o nga kanohi tauhou i runga i te marae tétahi kaupapa hai whakaoho i te iwi rawaho me te iwi raroto. Ka
rere te patai, ko wai hoki téra?” Ahakoa kai te mohio te iwi ki te kanohi o taua tangata, ko te aronga ké o te patai ko
ténei na, ‘he aha tana mahi i konei?” Koinei nga patai ka puta ina kitea te kanohi tauhou. Ehara i te mea ma te hapt
anake téra patai, engari he patai e whanui atu ana i te hapti. Kai roto hoki i te kanohi kitea, i te kanohi kua taunga ki te
hapt me étahi atu hap@, e mana ai te kaupapa whakatau korero a te hapi. Ka mohio hoki te iwi, me matua ahi ka ratau
katahi ano ka whai wahi ki te uru atu ki nga whakatau a te hapa.

Te kaha o nga panga

Ko te kaha o te taura whiri i nga panga ki te hapt tetahi kaupapa kia ata tahuratia. Kai reira and nga kaupapa pera i te
take tuku whenua hei tinga marae, ko wai ma kai roto i nga whenua, ko wai ma i tanumia ki te urupa. Ka whai tikanga
katoa énei kaupapa ki te hono whakapapa. Ma roto hokii te kaha o ténei hononga e kitea ai te roa e tatari ana te tangata
ki te uru atu i te tinga ahi ka.

Ma nga momo hononga peéra i te tuku whenua, te maha o nga uri o te tangata kai roto i te urupa, e kitea ai te whai
panga o ona tipuna heke noa ki a ia, ki te ahi ka o te hapt. Kua kitea te tapatahi o te whanau ki te ahi ka o te hapt, a,
na konei i ora tonu ai te ahi ka o te hapti tae noa mai ki naianei.

I roto i nga tuku korero a 6 tatau tipuna, kaore i hapa ta ratau whakahuahua i 0 ratau wahi tapuy, i a ratau mahinga
kai kia whai mana ai a ratau kokoraho. Kore rawa ratau i wareware ki 6 ratau urupa. Ka taea te panui i nga ingoa kai
runga i nga kohatu whakamaharatanga kia mohiotia ai ko wai ma nga ahi ka i 0 ratau na wa, a, ko ratau hoki te hunga
whakatau kaupapa hapt. Na, ko te hunga mate ténei e korero mai nei, e ki mai nei koinei te hunga whai mana ki te
marae. He wahi pai te urupa ki te titiro i nga korero pono na te mea me whai panga rawa te tangata ki te hapt e ahei
ai te tanu i a ia ki taua urupa. Ki te kore he panga, kaore e tanumia ki reira. No reira ko te urupa tétahi wahi e kitea ai
te kaha o te tatai hono ki te whenua.

Ka taea hoki te whakamatau i énei hononga i roto i nga mahi o inatata nei. He rite ki te titiro whakamuri ki nga mahinga
a tikanga a te hapt me te hunga i whai wahi ki nga mahi. Ména e hiahia ana ki te pupuri i nga hononga whakapapa,
me nga hononga tangata ki te hap(, ka kitea i roto i te rékoata o énei mahi. Ména kaore anote whanau kia kanohi kitea
ki nga thunga me nga whakanui ra whanau, me éra momo huihui a te hapt, koinei tétahi o nga tohu ki te matao o te
ahi o téra whanau.

Me péhea te tahu and i te ahi? Ko te whakautu poto, ma roto mai i te kanohi kitea ki nga mahi a te hapt. Akene ka
whaia téra korero ina ake nei.

Ko te kahanga atu o te kitea o te kanohi i te marae ko te terenga atu o te awhi a te hapii i a koe. Ka mutu kua kore te
hapt e awangawanga kia koe, kua kore e titiro korotaha, kua kore e kohimutia e te ngutu. Kia tuaruatia and te korero
o te tatai whakapapa. He nui nga hononga whakapapa o te Maori ki nga haptt me nga iwi, engari kai te tangata tonu te
tikanga ki te tohu ko téhea marae, ko ehea marae ranei, ka tahuna e ia tana ahi. Ka mutu ma roto mai i te hononga o
Ona tipuna ki taua marae, e mama ake ai te tahu i tona ahi. Engari ka ka te ahi, kai reira anohoki nga tikanga ahi ka hai
whakatutukitanga ma te kaitahu i te ahi.

He péra ano te whiwhi panga i roto i nga whenua o te hapt. Koinei tétahi o nga tohu o te tata o nga hono. I te wa i
timata ai te tuhi i nga ingoa o nga tipuna i whai panga ki nga whenua i te rautau 1800, ka noho ténei hai hononga mo
nga whakatipuranga ki te whenua. E mohio ana hoki tatau ki te hitori o te tuhi ingoa i taua rautau; kaore étahi ingoa
whanau i tuhia! No reira ahakoa te kore e kitea 0 nga ingoa i runga i te rarangi, kaore e katia te mana ahi ka o tétahi
whanau. Na te aha? Na te whakapapa i ahei ai. Haunga téra, ko te pupuri i te mana whenua tétahi o nga tino matapono
o te hapll e mau tonu ai tona mana. Ma ténei e taea ai e te hapt te whakaae ki o te tangata ki te hapti ina kore he
hononga panga whenua. Engari ma te whakatinana i nga tikanga o te ahi ka e uru taturu ai te tangata ki te hapa.

E kore hoki e wareware te hapt ki t6 ratau aho rangatira. He mea nui te rangatira ki te hapt, a, ka whakawatea te hapt
i tetahi wahanga mana ki te rangatira. Ko ratau kai te pakanga mo te mana o te hapt.

Tikanga

Hai kupu whakatuwhera, matua mai i te whakamarama i te tikanga Maori. Ko te tikanga he kaupapa whakahaere tika
i te iwi, 4, ma roto mai i te tika o nga whakahaere i te iwi, e puta ai tona ihu, e pai ai tana noho, e marama ai te ahu
whakamua ki tona anamata. Kai roto hoki i te tikanga nga huarahi whakatikatika ména ka taka he raruraru, ka tapoko
ranei ki te hé. Ko énei tikanga me 6na matapono e mohiotia whanuitia ana na te mea kua roa e mahia ana kua tangia
ki te ngakau o te Maori.

Ko te nuinga o nga tikanga, he tikanga iho matua, ara, he tikanga i takea mai i tétahi tikanga atua (Temara, 2011)
Koinei nga tikanga kaore e taea te whakarereke, engari e taea ana te whakamaori me te kawe ki te pae o taua tikanga.
Ka tawhiti atu i te pokap o te tikanga, ka memeha haere te tikanga, engari kai roto tonu i te pae o te tikanga (Temara,
2011). Tuarua, e taea ana e ia whakatipuranga te hoatu i tana whakamaoritanga kia hangai ki nga ukauka o t6 ratau ao.

Ko étahi tikanga e kia ana he tikanga teretere, he tikanga na te tangata i hanga, kaore hoki dna whakapapa ki tétahi
atua (Temara, 2011). Ko énei tikanga e taea ana te whakarereke, e taea ana ranei te whakahou. Tuarua, he rereke te
whakamaori a téna iwi, a téna iwi i tetahi tikanga. Ki étahi iwi he kawa te tikanga a tétahi atu iwi, engari kai te whai
tikanga te iwi hai arahi i a ratau ki tétahi putanga pai. Engari ko nga tikanga whakaawe, ko nga tikanga iho matua e
mohiotia whanuitia ana e nga iwi.

Te whakatau kaupapa i roto i te haptt

Ko te mana rangatira o tuawharere tétahi o nga tikanga hai whakarapopoto i konei. He rangatira toia hapt, a, ka
whakahuia nga hapt ki raro i te iwi. He rangapt rangatira nd nga hapt hai whakahaere i te iwi, ka mutu, ka noho ko
tétahi o aua rangatira hai manukura mo ratau. I étahi wa, ka kia taua momo rangatira he ariki. Ko te kahui rangatira nei
me t6 ratau ariki ka whakawhirinaki ki nga hapt hai amo i toratau rangatiratanga. Me te aha, me kaha tonu te ariki me
te kahui rangatira ki te whai i nga matapono torangapd, ki te whakaata hoki i nga whakaaro o te iwi kia whai ai te iwi i
aratau na te mea ko te tautoko a te iwi t6 ratau mana. Ki te kore te iwi e tautoko, kua kore he mana rangatira.

Otira, kai te iwi ano te mana whakatau kaupapa. Ka noho te iwi ki te korero, ki te whakawhitiwhiti whakaaro, i étahi
wa, tautohe iho. Kaore he poti pénei i nga tikanga o naianei, engari ka korerohia te kaupapa kia orite katoa te nuinga
o nga whakaaro o te iwi, katahi ano ka tau te kaupapa. I roto i énei korero kai reira hoki étahi pt korero, étahi tangata
matatau, whai tGranga teitei, e arahi ana i nga whakaaro, e whakauru ana ranei i 6 ratau whakaaro ki roto i te kaupapa.
He ika-a-Whiro ténei momo, he rangatira ano, kai a ratau nga pumahara, kua taunga hoki ki te whakatakoto i nga
whakaaro o te hapt. He mana a ratau kupu, ka riro hoki ma ténei momo e taki nga whakaaro o te minenga ki tétahi
whakatau pai. Ko te mahi a te manukura, a te ariki ranei, he whakamana i taua whakataunga.

Te Whakapapa

Ko te whakapapa tétahi o nga tikanga tapu a te Maori. Koinei te kaihono i te Maori ki tona iwi, ki tona taiao, ki te ao
wairua, ki te ao atua (T. Kruger, korero 4 waha, 2004). Ma te whakapapa e maori ai te Maori - ki tana i hiahia ai. Téra
hoki te whakaaro ma te whakapapa ki tétahi hapt e whai mana ai te tangata ki te whakatakoto whakaaro, e whai tika
ai ranei, ki taua hapt. Ae, he wahi ano to te whakapapa ki roto i te hapt, engari ko taku e tohe nei, kaore e taea e te
whakapapa anake te whakatoi te mana o te tangata ki roto i nga whakatau a te hapt.

He nui nga toronga whakapapa o te Maori, he nui 6na panga hapa, panga iwi. Engari ka tohu te Maori ko ehea hapt
ana ka whai. Ko nga hapti i tohua e ia, na roto mai i 6na hononga whakapapa, engari ka kaha ke atu aua hononga ra
ména he hononga kanohi kitea tote tangata ki aua hapt. Ka apitiria ki te ringa raupa o te tangata ki nga mahi a te hapq,
katahi ka kaha ke atu.

Ko Te Arawa tétahi tauira pai hai whakaata i taku e tohe nei. He iwi nui engari he ‘whanau’ kotahi te rite o te nohonoho
o nga hapt me nga iwi i nga moana o Rotorua. He whanaunga katoa ratau i raro i t6 ratau karangatanga Arawa, engari
he motuhake te mana o ia iwi, o ia hapt. Kai ia haptt te mana whakahaere, te mana korero mo 6 ratau marae, whenua,
tika, ahua tangata, mana motuhake. Kai te kitea atu hoki e te rawaho te mana o ia hap, o ia iwi. E matau ana te rawaho

25



57

te kotihiih

=

ki te whakakotahitanga e kia nei ko te waru pimanawa o Te Arawa. Kai konei t0 ratau kotahitanga, kai konei hoki to
ratau mana motuhaketanga. E taea ana e ratau te whakapapa ki a ratau ano engari kaore e taea te pekepeke haere ki
roto i nga hapt katoa. Ména ko te whakapapa anake te tohu o te whai mana ki nga korero whakatau a te hap, kati ka
whai tikanga a Rangiteaorere o Te Arawa ki te karanga i a Tithoe hai tuara mo ratau na te mea he tamaiti a Rangiteaorere
na Tahoe tipuna. Na Rangiteaorere hoki te whakatauaki nei, ‘he kotahi na Tithoe e kata te pd”. Ko te tokopae o Tihoe
ite tau 2011 e 32,000 tangata.

Na, he mate kai konei, engari ko te ngako o te tautohe ko ténei na: kia tiipato te whakawhirinaki ki te whakapapa anake
hai whakauru i te tangata ki nga whakatau a te hapd, a te iwi ranei. He roa nga tatai whakapapa, ka mutu, tae rawa iho
ki te whakatipuranga o te kaikorero kua tawhiti ké i te tipuna hono i a ratau. Hai konei kua moéioio te tatai hono, 3, ma
te pakanga nui ka tukuna atu te tangata ki te hapt. Mena kua kaha rawa te moioio, kaore te tangata e tukuna atu ki
roto i te kahui whakatau kaupapa o te hapu.

Hei tauira ake, he whakapapa tata 6 matau Temara nei, ki a Ngati Porou, ki a Ngati Hineuru, engari e mohio ana matau
ko tehea iwi e whai mana ai matau, ko ehea iwi e mana kore ana matau, ahakoa nga tatai whakapapa. Moku ake nei,
he hononga 6ku ki a Ngati Pikiao o Te Arawa, engari e kore au e kitea e whakatakoto tikanga ana ki reira, kai kia mai
e nga mea o reira’hoki atu koe ki a Tihoe pahupahu atu ai’. Kua kia mai hoki matau e Pouroto Ngaropd he panga o
matau ki rotoiaia, a, kia hoki atu matau ki reira. Kua oti te korero, e taea ana e te Maori te hono i a ia ki nga iwi huhua
ma roto mai i te whakapapa.

He aha te whakapapa ki te kore te hapa?

Kia towaitia taku korero; ehara ma te whakapapa anake e whai wahi ai te tangata ki nga whakatau a te hapt ahakoa
kaore e taea te whakahe i te whakapapa o te tangata. No reira ko te urupounamu ko ténei na; he aha te wahi o te
whakapapa meéna kaore he panga o te tétahi ropt ki te hapa?

Mena kaore i te whakatinana i nga mahi a te hapt i raro i te tikanga ahi ka, ko te mahi a te whakapapa he whakaahei
i te tangata ki te timata i taua mahi. Ina korero mote ahi ka, ko tona kupu tauaro ko te ahi matao. Ko te whakapapa te
momotu ahi e taea ai e te tangata te tahu ano i tana ahi kua matao ra. I étahi atu tauira ko nga hua o te whanaungatanga
iraro i nga tatai whakapapa, ko te whakakotahi ki te arai atu i te hoariri, ki te whakatutuki ranei i nga hua o te whenua
e noho tahi ana ratau. Engari he rerekeé ténei tatai hono ki te tatai e ahu atu ana ki te ahi ka. Ko te tauira ko te whakatau
manubhiri i runga i te marae. [ roto i nga whaikorero a te manubhiri, ka whakahuahua ratau i oratau maunga, awa, tipuna
hai hono i a ratau ki te tangata whenua. Mehe no tetahi atu hapt, ma te whakapapa e tohu nga here whanaungatanga.
Engari he rerekeé ténei i te hono ahi ka. Ehara i te mea ko téra momo whanaunga te momotu ahi hai tahu i te ahi ka.

Te tahu ano i te ahi me te pupuri i te hono ki te hapt

Kua oti te ki, ko te whakapapa te momotu ahi hai tahu ané i te ahi matao kia uru ai te kaitahu ki te hapt. Engari he
huarahi kaore e taea i te ra kotahi, 3, ko te whakapapa te huarahi hoki ki te tahu ané i t6 ahi.

Na, téra etahi tangata kaore e taka ki raro i téra karangatanga na te mea kihai ratau i neke atu i te marae. I te ka 6 ratau
ahi mai iho ano. Koinei te hunga whakahaere i nga mahi o te marae me te hapu, ko ratau te hunga pupuri i te mana o
te marae mo te hapt. Ina haere te tangata ka pirau ai tana ahi, kai te hunga kainga te huarahi hai hokinga atu mona ma
roto mai i te whakapapa engari he huarahi roa. Téra tétahi korero i rongo ai énei taringa e ki ana, ina hiahia te tangata
ki te tahu ano i tana ahi, ka whakatata atu ia ki tétahi whanau tata ki a ia, a, kua roa to ratau ahi e mura ana, katahi ka
inoi kia noho ia ki te mahana o taua ahi. I te mea kua roa te tangata e ngaro ana, kaore ia e ahei ki te kuhu maori noa atu
katahi ka whakarangatira i a ia. Ehara ténei1i te tikanga e rata ai te hunga ahi ka ki te tangata. Engari ka whakatata atu te
tangata katahi ka inoi t6t6a atu ména e ahei ana ia ki te noho i te mahana o to ratau ahi. Ména he hononga whakapapa
to ratau, kua whakaaetia mai te inoi. Na kua noho te tangata. Koinei tana whakaapataki i a ia ki tétahi whanau kaore t0
ratau ahi i weto (D. Ratana, tuku korero ki te Roptt Whakamana i te Tiriti o Waitangi, Waikaremoana, 2002).

I a koe ka noho i te taha o taua ahi, kua taria e koe te wa e whakawhiwhia ai koe ki étahi mahi iti nei. Akene pea
kai a koe étahi ptkenga o te ao Pakeha, he tangata matauranga ranei koe, he takuta. Ahakoa, kaore koe e ahei ki te
whakarangatira i a koe i runga i 6 pukenga. Ko tau mahi he whakatutuki i te whakatauaki e ki ra ko te whakaiti te
whare o te ngakau whakaaro nui (W. Milroy, 2011 ki te kaituhi). Ko te mahi a te ahi ka he whakamatau i t6 ngakau,
i 6 kare-a-roto, i 6 whakaaro. Kaore e taea e te tangata taone, e te tangata o te ao whanui, te hoki atu ka tohutohu i

nga Maori noho parae, Maori kai pitha. Ki te hoki atu koe katahi ka whakarangatira i a koe, kua whiua atu te taora
whakamaroke pereti ki a koe. Kua kite au i téra i Waikaremoana i te tau 2002. Kaore i hamumu te ahi ka, engari he
korero nui i roto i te whiu atu i te taora ki te tangata whakarangatira i a ia and. He korero nui hoki kai roto i te noho
puku, ard, ko te kore e tautoko i nga mahi hineinei a te tangata whakarangatira i a ia an6. Akene ranei kua whiua ko te
korero ‘e hoki ki Poneke pahupahu atu ai’. Ki te kore i téra, ko ténei na, ‘tau atu koe ki raro, nonanahi nei koe’.

Engari he wa tona kua tonoa koe ki te mahi i tétahi mahi, akene he mahi iti noa te mahi, ehara i te mahi e rite atu ana
ki 0 tohu matauranga, ki 6 ptkenga ranei. Ki te oti pai i a koe, kua hoatu an6 he mahi. Ki te oti pai téra, kua timata te
whakahangai i nga mahi ki 6 tohu matauranga. Kai te mohio te ahi ka ki 6 pukenga, engari koira nga whakamatautau
ite tangata e hoki atu ana ki te tahu i tana ahi.

Koira te huarahi i whaia e Takuta Rangi Mataamua i a ia ka hoki ki Ruatahuna. No te tau 2000 ka mate tana koroua,
kua weto noa atu tana ahi ki Ruatahuna i nga tau ké o te 1930. Engari ko tana 6haki, ko te hoki ki Ruatahuna tanu
ai na te mea i hiahia ia kia riro ko ia hai huarahi atu mo6 ana mokopuna ki Ruatahuna. Kaore i roa i muri mai ka hoki
a Rangi-noho-taone ki Ruatahuna ka whakatata atu ki tana papara whakaangi, tétahi o nga mana o te hapt. Nawai e
noho ana i te taha o te ahi o tana papara, e whakamatautia ana e te papara me étahi atu whanau o te hap, ka taka te
wa ka whakawhiwhia e te papara ki te momotu ahi, katahi ka ki atu, “Tahuna t6 ahi ki te tinga whare o 6 tipuna”. Ko
te haerenga téra o Rangi ka whakatt i tana whare, ka tahu i tana ahi. Kua ka te ahi o Rangi, kua noho ko ia tetahi o nga
tino mana o te hapt, ko ia hoki te heamana o te komiti marae. Ka kitea nga hua kua puta i a Rangi i runga i te marae,
kua riro mai nga utauta hou, kua téia mai nga whakaaro o te ao whanui hai whakaawe ake i te marae. Kua takoto tana
rautaki ki te whakaora ake i te paepae whaikorero me te paepae karanga o tana hapt. He tangata e muia ana e te hapori
o te hapt, e te hapori hoki o Ruatahuna. Kua mana tana ahi ki te hapt, kua tautoko hoki nga hapt o Ruatahuna i tana
ahi. He tauira pai te tauira o Rangi Mataamua.

Ko te tino whainga o ténei wahanga ko ténei na. Ména kua weto 0 ahi, kaore ranei 0 ahi, ko te whakapapa te huarahi
atu mou ki te tahu i tdahi kia ahi ka ai koe. Ka whakatata atu koe ki te ahi o tétahi whanau tata ki a koe, ka inoi kia
noho koe i te mahana o taua ahi. He wa roa koe e noho tahi ana i te ahi o 6 huanga. Ko tomahi he tahutahu i taua ahi
whanau, he kohi wahie mo te ahi, he tahitahi i te takuahi kia ma. He whakamatautau énei e kupu whakaritea nei e
au. Ki te hipa koe i nga whakamatautau hinengaro, whakaaro, kare-a-roto, kua tikina atu e te rangatira te momotu o te
ahi o te whanau, katahi ka whakawhiwhi ki a koe. Ko td6 mahi he tiaki i taua méomotu ahi, katahi ka whakamabhi i taua
momotu hai tahu i tou ake ahi. Katahi ano koe ka kia he ahi ka.

Nga Maori noho taone, nga whanaunga kua motu te taura

Ko te hunga kua wehe atu i nga marae kainga tétahi matapaki nui. M6 toku iwi, iti iho i te 5000 nga Tthoe kai nga
marae kainga e noho ana, neke atu i te 27,000 kai waho i te rohe. Ko te patai i raro i te kaupapa ahi ka ko ténei na; ka
péhea te nuinga o Tuhoe e noho mai ra i waho i te taiapa e ai ki ta Te Kapunga Dewes i korero ai i mua ake ra? Ko te
whakautu, kia mau mahara ki nga marae me nga néhanga hapu. E 34 nga marae o Tthoe, ka mutu kai te rohe o Tahoe
te nuinga e t0 ana. Mo te hunga kai waho o te taiapa, ko te mahi he hono ané i nga taura ki aua marae. Me pehea? Ma
te kanohi kitea i téna wa, i téna wa. Ahakoa kai Poneke e noho ana, ko tau mahi he hokihoki i nga wa e watea ana, ki
nga tangihanga, ki nga hui tangata ora. Ma te kanohi kitea e mau tonu ai nga hono, e rongohia ai t6 reo ki te marae me
te hapt. Engari he pae and t6 ténei momo tikanga, a, kaore koe e ahi ka ma roto mai i ténei tikanga, otiia, ka mama ake
te hurahi ki te ahi ka.

Nga raruraru - me péhea te whakaora?

Ki te tipu he raruraru ki roto i te hap@i, me ata matapaki taua raruraru. Tirohia te mana ahi ka, ko wai ma nga uri o te
hunga kai nga urupa e tiraha ana, ko wai ma i tuku whenua mo6 te hapt, kai hea nga panga whenua o te hapti i roto i
te rohe, ko wai ma nga rangatira. Ki te marama téra, ata matapakitia ta ratau e tohe ana. Ména e pokea ana ratau e te
tokomaha rawaho, kati, he mea morikarika ténei i raro i nga tikanga o te ahi ka.

Tuarua, meéna ko te raruraru kai roto i te whakatau a te hapt i tétahi kaupapa nui, me whakatika taua raruraru, kaore
e pai kia noho taweweé. Ko te punga o te taumata whakahaere i te Maori kai roto i te whanau me te hapt. Ména he
raruraru ka taka ki te hapa, kua tahuri te hapt ki te whakatikatika i taua raruraru i mua i te haerenga ki te whakatau
inga kaupapa nui.

I roto i a Te Arawa, kia whai whakaaro ona iwi katoa ki ténei tikanga. Ko Rangiteaorere tétahi o nga pimanawa o te
Te Arawa. Ména ka heé tétahi o aua manawa, ka moioio a Te Arawa whanui. Ki te taka he raruraru ki a Rangiteaorere,
ko te mahi a Te Arawa he awhina i a ia kia hoki ano tona ora. Ména ka ora téra o nga manawa, ka ora hoki a Te Arawa.

Ma te tokoiti e whakahaere te tokomaha?

I nga wa o taukiuki, he iwi he rohe, he iwi he rohe. Kaore te Maori o Tithoe e haere ki te rohe o Ngapuhi noho ai, te
Maori ranei o Te Arawa e haere ki te rohe o Ngati Kahungunu noho ai. N6 reira i nga marae kainga katoa e noho ana te
iwi me nga hapd, ratau katoa he ahi ka.

1 énei ra, kua korara te Maori, kua noho i nga whenua o étahi atu iwi. Ko te nuinga kai nga taone e pitwhenua ana. Ka
mahue tahanga nga marae, te nohanga o nga hapti. I raro i te noho a te Maori i énei ra, 4, i raro hoki i nga tikanga o te
ahi ka, kai te hunga tokoiti te mana whakahaere.

N3, kua tae ki nga keréme raupatu, kua tipu he mate. Ko te hiahia o nga iwi kainga, ma te hunga kai te noho tonu
i nga rohe hai whakahaere nga kaupapa keréme me nga tahua kapeneheihana. Kai a ratau te mana motuhaketanga
Engari ara atu nga whakamarama o te mana motuhake, ehara i te mea e ki ana kia noho te mana i tétahi wahi kotahi,
iroto ranei i nga ringa o te tokoiti. He whakamaramatanga téra na étahi tohunga matapaki i nga tikanga Maori. Ka
péhea ména ka whakatakotohia tétahi whakaaro e ki ana kia taka te mana ki te tokomaha. Akene koira ké te mana
motuhaketanga. Koira hoki te tikanga o te ao popoti. I raro i téra tikanga popoti, ka hinga te kawanatanga o Awherika
ki te Tonga, na te aha, na te mea ko te tokoiti i te whakahei i t6 ratau mana ki runga i te tokomaha. Kai te péra hoki nga
pakanga i Tunihia, i Thipa, i Ripia, a, kua tae i naianei ki Hiria. I roto katoa i énei whenua, ko te tokoiti i te whakahaere
i te tokomaha, ko ratau i te ki me pénei te noho, ki te kore e pai ki a koe, kia ahatia? Koinei pea te moioio o te ahi ka i
raro i nga whakaaro o naianei.

Ahakoa i te ao Maori, kua nui rawa nga Maori e tipu ake ana i waho o 0 ratau rohe a iwi. Me te aha ko ratau te hunga e
whai ana i nga thahuatanga o te ao whanui péra i te whai rawa, i te whai matatauranga and hoki, ka mutu, ko te puna
matauranga o nga iwi kai waho ké e noho mai ana. Ko te mate kai mua o te ahi ka, kai oho te tokomaha, ka mate te
tokoiti péra i Tunihia me Thipa.

Heoi ka waiho téra whakaaro ki te ngakau o te kaipanui hai matapakitanga mana.

Kupu whakatepe

Kua takoto aku whakaaro mo te tikanga o te ahi kd me te mana whakatau o te hapt. E ki ana ahau, ko te mana
whakatau, kaore i tuwhera ki te katoa ahakoa e taea ana e ratau te tatai i 0 ratau whakapapa ki taua hapt, engari i taka
ki te hunga ko ratau kai te atawhai i te marae, ko ratau nga ringaringa me nga waewae e oti ai nga mahi. Waihoki ko
ratau te ahi ka.

M0 te hunga kua matao nga ahi, ma 6 ratau whakapapa e ahei ai ratau ki te tahu anoi 6 ratau ahi, engari akene pea he
wa roa e tatari ana katahi ano ka tutuki. He nui hoki nga whakamatautau e ahei ai te tahu ano i taua ahi. Ka mutu mo
te ahi ka, ko tana mahi he whakahaere i te hapti i runga i te whakaaro nui me te whai whakaaro ki te hunga kaore ano
kia ka nga ahi.

Ahakoa kaore i tuhia nga ture me nga tikanga ki runga i te pepa, engari i tuhia ki te ngakau o te Maori, a, e noho marama
ana aua tikanga. Ko te whakatinanatanga o aua tikanga ka waiho ma te ngakau pumahara o te ahi ka. Kaore hoki e
kore, ka hé te whakatinana i aua tikanga i étahi wa, engari kaore i tika kia riro ma te panga whakapapa anake e mate
ai te mana o te ahi ka.

Ina taka he raruraru nui ki te hapt, ko ta te tikanga e whakahau ana kia ata whakaarotia, kia kaua e hohoro ki te tinei
i te ahi, engari kia taria te wa, kia mahea nga whakaaro i mua i te whakatikatanga i te hé. Ki te hohoro rawa te rere ki
te whakatika, akene ka tineia hoki ko te mana ahi ka o te iwi whakatinana i te mana o te marae. Kia maumahara, ko te
ahi ka te mauri o te mana o te hapt ki te whenua.

